
– Hvor der er en vilje, er der en vej, 
sigur eitt gamal orð.

Hjá løgmanni, Jenis av Rana og 
Jørgen Niclasen er hvørki vilji ella 
vegur at hjálpa teimum borgarum, 
sum eru á niðastu rókunum. Tað er 
staðfest fleiri ferðir, og tað hava teir 
tríggir eisini sjálvir við sínum gerð­
um staðfest. Láglønt – sum til dømis 
støk mammurnar vit sóu í sjónvarp­
inum hóskvøldið – verða ikki hjálpt.

Men tað merkir ikki, at samgong­
an hevur verið handlingslammað. 
Tvørtur ímóti. Jenis, Jørgen og Kaj 
Leo hava megnað tað, sum eingin 
annar hevur megnað. Teir hava upp 
á ein mánað megnað at revoluti­
onerað skattalóggávuna. Teir tríggir 

hava prógvað, at tað er fjant og fjas 
og undanførslur at siga at einki ber 
til! Tí tað ber sannaliga til at gera 
kollveltandi og umfatandi broyt­
ingar upp á stutta tíð.

Men bara broytingar, sum geva 
meining. Annars vilja teir tríggir 
ikki. Tí broytingar, sum geva fólki 
fyrimun, eru bara til tey fáu. Fólk 
við fleiri og feitum inntøkum skuldu 
hjálpast her og nú! Tað skuldi loysa 
seg at arbeiða – ella í øllum førum 
loysa seg at tjena nógvar pengar.

Tí gjørdu teir eina skattakoll­
velting, sum gjørdi, at Jenis, Jørg­
en og Kaj Leo fingu einar 6-7.000 
krónur í skattalætta um mánaðin! 
Ella einar 80-90.000 krónur um ár­

ið í skattalætta. Ímyndið tykkum, 
hvussu nógvar barnafamilju høvdu 
fingið gleiði av 270.000 krónur, sum 
ikki fóru til barnafamiljur, men til at 
fíggja skattalættan til Jenis, Jørgen 
og Kaj Leo.

Fólkið á niðustu rókunum skuldi 
eisini fáa sítt – søgdu teir. Tað segði 
Jenis, og tað segði løgmaður. Tað 
segði Jørgen ikki, tí Fólkaflokkurin 
dylir ikki sín politikk – sum kortini 
ikki er fyri tey, sum lítið og einki 
eiga. Tað er ein politikkur til teirra, 
sum eiga nógv.

Men hjá Sambandsflokkinum 
og Miðflokkinum hevur tað størri 
týdning at sita við valdið hjá 
Fólkaflokkinum og býta virðini til 

tey, sum hava nógv frammanundan. 
Einki verður gjørt fyri røsku og 
djørvu støku mammurnar, vit sóu 
í sjónvparinum hóskvøldið – sum 
standa í skríggjandi kontrast til 

kraddalyndið hjá landsstýrinum.
Tær vísa okkum eitt samfelag, 

eitt landsstýri, ein løgmann og 
tríggjar politiskar flokkar sum 
leggja sektin á støðuna hjá teimum 
á niðastu rókunum – og sum bara 
hugsa um sín egna búk og at geva 
teimum pengar og virði, sum hava 
ovmikið frammanundan. 

Sendingin í Kringvarpinum hós­
kvøldið, »Við hjálp frá góðum fólki«, 
fær vónandi fjøldina at vakna. Vit 
skammast okkara politikarar!

Eingin vilji og eingin vegur

Kaj Leo Holm Johannesen, 
løgmaður á Facebook: »Uttan 
mun til partapolitikk og hvør 
eigur æruna av hesum ella 
hasum, so er tað sera gott at 
staðfesta.
– Fólkatalið økist.
– Løntakaratalið økist.
– Skattainntøkurnar økjast.
– Útflutningurin økist.
– Ferðafólkatalið um flog­
vøllin økjist.
– Íløgurnar hjá landi, komm­
unum og vinnulívi økjast.

– Talið av serlæknum økist.
– Talið av lesandi økist.
– Hallið hjá landskassanum 
minkar.
– Arbeiðsloysið minkar.

Eg gleðast ómetaliga nógv 
um tann framburð, sum vit 
øll saman hava skapt, so nú 
er at halda kós.

Men eg gleðist ikki um at 
ein partur av einstøkum upp­
ihaldarum seinastu tjúgu 
árini ikki hava havt tað nóg 
gott, tað vil eg saman við øðr­

um verða við til at gera betur 
framyvir.

Gott vikuskifti øll somul.«

– Góði løgmaður! Hví kemur 
tú nústani í tankar um, at 
tú hevur gloymt støku upp­
ihaldararnar? Heldur tú, at 
tað er til stuttleikar, at fólk 
hava mint teg á tað ferð eftir 
ferð? Mást tú veruliga síggja 
tað í sjónvarpinum fyri at 
forstanda tað? Vís tað nú 
gerðum heldur enn orðum!

Umframt fólkatingsmenn­
inar báðar, Edmund Jo­
ensen og Sjúrð Skaale, so 
hevur Annika Olsen úr 
Fólkaflokkinum boðað frá, 
at hon ætlar sær á Fólka­
ting.

Vanligt hevur verið, at 
løgtingsmenn hava verið  
valdir á Fólkating – og at 
teir hava røkt bæði størvini. 
Upp undir seinasta fólka­
tingsval boðaði fyrst Sjúrð­
ur Skaale og síðani Edmund 
Joesen frá, at teir fóru ikki 
at stilla upp til løgtingsval­
ið, vórðu teir valdir á Fólka­
ting.

Annika Olsen sigur, at 
hon ætlar sær at røkja bæði 
størvini – men fer at leggja 
størsta dentin á fólkatings­
arbeiðið, verður hon vald 
bæði á Fólkating og í Løg­
tingið. Fólkaflokkurin er tó 
enn ikki gjørt av, hvør verð­
ur høvuðsvalevni floksins.

Sjúrður Skaale úr Javn­

aðarflokkinum hevur boð­
að frá, at hann fer eisini 
at stilla upp til komandi 
løgtingsvalið.

– Ja, eg havi fingið at 
vita, at eg verði biðin um 
at stilla upp. Og eg havi 
tikið støðu til, at eg fari at 
stilla upp til løgtingsvalið 
fyri Javnaðarflokkin, sigur 
Sjúrður Skaale.

Men hann sigur kortini, 
at verður hann valdur á 
Fólkating, so tekur hann 
fólkatingsarbeiðið fram 
um løgtingsarbeiðið. Í 
Javnaðarflokkinum hava 
tey eina samtykt sum 
sigur, at sami persónur 
kann ikki sita á Fólkatingi 
og Løgtingi. 

Úr Tjóðveldi er enn 
einki frætt um uppstilling 
til fólkatingsval. Høgni 
Hoydal er valdur á 
Fólkating tríggjar ferðir, í 
2001, 2005 og í 2007.

Stríð um fólka­
tingsessir byrjað

Tað er stór fúl skomm at 
samgogan bara hjálpir ríkum

Um amerikanskar kvinnur 
eru sum føroyskir pedagogar, 
so eru útlitini ikki góð hjá 
Hillary Clinton at gerast am­

erikanskur forseti. Fær hon 
ikki kvinnurnar at velja seg, 
so hevur hon í øllum førum 
ein trupulleika.

Men neyvan er tað so, at 
98 prosent av kvinnunum 
í USA partú vilja hava ein 
mann at stýra sær.

Kvinnur mugu stuðla Hillary

Nú vil Kaj Leo hálpa støkum...


